
ئەگەر بۆ بیســت ســاڵ لەمەوبەر بگەڕێینەوە، مۆبایلەكان گشــتگیر نەبوون و زۆر ســادە و ســاكار بوون و كەم كەســیش 
بەهۆی گرانیەوە دەیتوانی مۆبایلی هەبێت، تواناكانیان بەقەد تەلەفۆنێك بوو، بەڵام ئەمڕۆ هەم پێشــكەوتوون هەم هەرزانن 

و هەم گشتگیرن.
رۆبۆتیش هەر بەم شێوەیە، راستە ئەمڕۆ كەمن و گشتگیر نین بەڵام رۆژێك وەك مۆبایلی لێدێت هەركەس خاوەنی 

رۆبۆتی خۆی دەبێت.
لــەم دواییــەدا كۆمپانیــای sphero رۆبۆتێكــی بەناوی spark بەرهەم هێناوە، رۆبۆتەكە لە شــێوەی تۆپێك 
دەچێت و بە مۆبایلەوە پەیوەند دەدرێت، بەهۆی ئەو رۆبۆتەوە شێوەی پرۆگرام نووسین لە كۆمپیوتەردا فێری هەزاران 
قوتابــی لــە قوتابخانەكانــی ئەمەریــكا و كانادا كرد.. نەوەی دووەمی ئەو رۆبۆتە تواناكانی زیاترن، رۆبۆتەكە جگە 

لە ئەركی وانە وتنەوەی پرۆگرام نووسین دەتوانێت مەلەكردن و نیگاركێشانیش فێری منداڵان بكات.

رۆبۆتێك مەلە دەكا و نیگار دەكێشتەوە 

كاتژمێرە ســمارتەكان تەواو شــوێنی كاتژمێرە كلاســیكییەكان دەگرنەوە، بەڵام 
بەكارهێنەر بەتایبەتی ئەوانەی تەمەنێكیان هەیە هێشــتاش كاتژمێرە كلاســیكیەكان 

بــە گرنگتــر ســەیر دەكــەن، بۆیــە كۆمپانیاكانی بەرهەمهێــن هــەوڵ دەدەن تێكەڵاوێیەك 
لەنێــوان كاتژمێــری كلاســیك و ســمارت دروســت بكــەن، كاتژمێــری هۆشــمەند لەبەرگــی 
كلاســیكدا.. كۆمپانیای garmin بەم دواییە نوێترین كاتژمێری ژیرۆك-كلاســیكی بە ناوی 

Fenix chronos بەرهەم هێنا.
كاتژمێرەكە لە مادەیەكی زۆر پتەو پێكهاتووە، تواناكانی گەلێكن و كە جیایان دەكاتەوە 
لــە هاوشــێوەكانی خــۆی. گەرچی لە پۆڵا دروســتكراوە بەڵام كێشــێكی كەمی هەیە، 
شاشەكەی لە یاقوتی دژە شوختە و تیرەكەی 1,2 ئینجە، بەكارهێنەر دەتوانێ لەبەر 

 GPS تیشكی خۆریش سوودی لێوەربگرێت و بە ئاو تەڕ نابێت. سیستەمی
و Glonass، هەیە.. هەروەها بەرزی پێو، زەخت پێو، ئاراســتەنوێن و...

تــاد هەیــە دەتوانێ خێرایی راكردن، پایســكل لێخوڕین و مەلە 
كردن بزانێ. شەحنەكەی هەتا رۆژێك دانابەزێت.

كاتژمێرێكی
 نایاب و سمارت

IT

ژمارە )1090(  702016/9/19



71 ژمارە )1090(  2016/9/19

ITIT

فلاش میمۆرییەك 
داتاكان بەبێ كۆمپیوتەر دەگوازێتەوە

IT

ســەردەمێك بۆ راگواســتنی زانیاری لە كۆمپیوتەرێك بۆ 
یەكێكی دیكە، دەبا دیسكمان بەكار هێنابا، بەڵام فلۆپیەكان 
زانیاری كەمیان دەگواستەوە. دواتر بوون بە CD و دواتریش 
لە CDیەوە بۆ DVD. هەتا گەیشــتە ســەر فلاش میمۆری و 

هاردی پورتێبڵ..
فلاش میمۆری هەم بچووكن و هەم توانای راگواســتنی 
داتایەكی زۆریان هەیە و بەئاسانی و بێ گرفت زانیارییەكان 
فــاش  لــە  كێشــەیەك  بــەڵام  رادەگــوازن،  و  هەڵدەگــرن 
میمۆرییەكانــدا هەیــە ئەویــش بەبــێ كۆمپیوتەر یــا مۆبایل 
ناكرێــت راســتەوخۆ زانیــاری بــۆ یەكتــر بگوازنــەوە.. واتــە 

ناكرێت لە فلاشــێكەوە بۆ فلاشــێكی دیكە بەبێ كۆمپیوتەر 
فایــل بگوازیــەوە، لــەو ماوەیــەدا گۆڕانكارییەكــی نــوێ لە 
جیهانــی فــاش میمۆریشــدا پێكدێــت ئەویــش بەبــێ هیــچ 
ئامێرێك زانیارییەكان بۆ خۆیان دەگوازنەوە، فلاش میمۆری 
جۆری U Transfer لەم جۆرەیە. لەسەر ئەم فلاش میمۆرییە 
شاشەیەكی لەمسی هەیە بە هۆیەوە داتاكانی ناوی دەبیندرێن 
و سەرێكی فلاش میمۆرییەكە دەتوانرێ فلاش میمۆری لە 
چەشــنی خــۆی بۆ دابندرێ و بە هــۆی دوگمەیەكەوە هەر 
فایلێك كە مەبەســتە دەتوانی بۆ فلاش میمۆرییەكی دیكە 

بیگوازیەوە.

 /https://www.withlocals.com

پرۆگرام گەلێكی زۆر هەن كە بۆ مەبەستی دروستكردن و ئامادەكردنی 
فیلمی فێركاری داندراون، بۆ نموونە تۆ مامۆستایەكی كۆمپیوتەری و نیازت 

هەیــە یەكێــك لــە پرۆگرامەكان فێری قوتابییەكان بكەی، یان هاوڕێیەكت لە دوورەوە 
داوات لێدەكات زانیارییەكی ســەبارەت بە پرۆگرامێك بدەی بۆ ئەم مەبەســتە پێویســتت 

 BB FlashBack Pro بە پرۆگرامێكە كە فیلم لە شاشــە هەڵبگرێتەوە.. پرۆگرامی
یەكێكــە لــەم پرۆگرامانــە.. هــەر كرداریك لەســەر كۆمپیوتەرەكــەت بیكەی بەهۆی 
ئەو پرۆگرامەوە تۆمار دەكرێ.. دەتوانی  فیلمەكە بە ئاســانی لەســەر ماڵپەڕەكان 

دابنێی.  بەشێك لە تایبەتمەندییەكانی پرۆگرامەكە ئەوانەن:
- تۆماركردنی شاشە و تۆماركردنی وێب كەم.

- توانای دانانی دەنگ دەق و وێنە
  Flash ،AVI ،WMV ،EXE  توانــای خەزن كردنــی بە فۆرماتــی -

،PowerPoint
فیلمــە  روونكردنــەوەی  زیاتــر  توانــای   -

فێركارییەكە..

تــۆڕە پەیوەندییــە كۆمەڵایەتییــەكان لە جیهانــی مەجازیدا گەلێكن، وەك فەیســبوك، ڤایبەر، 
ئیمۆ، تیلیگرام، ئینستاگرام...تاد. هەندێك لەوانە تایبەتن بە پەیوەندی بەربەرینی كۆمەڵایەتی 
و هەندێكیشیان كۆمەڵایەتی تاكەكەسین.. هەندێك لەوانە تەنیا تایبەتن بە قسەكردن بە دەنگ 

و رەنگ وەك سكایپ، هەندێكیش بە دەنگ و رەنگ وەك ئیمۆ و ڤایبەر..
كۆمپانیــای گوگلیــش لەم دواییــەدا تۆڕێكی پەیوەندی كۆمەڵایەتی بــە ناوی duo بەرهەم 
هێنــا، دەبێــت لەســەرەتادا پرۆگرامــی duo لە گوگل پلەی دابەزینی و پاشــان لەرێگای ژمارە 
مۆبایلەكەتــەوە ئەكاونتێــك دەكەیــەوە و دواتــر بەئاســانی پەیوەنــدی بــەو كەســانەوە دەكەی كەلەو 

   گوگل تۆڕێكی نوێی پەیـــــــــــــــــــــــــــــــوەندی كردنی بەرهەم هێنا

پرۆگرامێك
 بۆ دروستكردنی فیلمی فێركاری

هەر جارە و وەڵامی پرسیارێك
خوێنەرێــك دەپرســێت كاتێــك نیازمــە شــتێك لە گوگل پلــەی دابەزینم دانابەزێــت و مۆبایلەكەم رادەوەســتێ هۆكاری 

چییە؟
خوێنەری بەڕێز بۆ دابەزاندن پرۆگرامەكان لە گوگل پلەی لەسەرەتادا پێویستت بە ئەكاونتی گوگلە، بەڵام ئەگەر 
هەر راوەســتا بۆ ئەم مەبەســتە دەبێ ســەرەتا بچی بۆ ســەر بەشــی setting و لەودا بەشــی all app بدۆزە بە واتایەكی 
دیكە بەشی پرۆگرامەكان و لەودا گوگل پلەی بدۆزەوە و ئیدی داتاكانی بسڕەوە و رێكخستنەكەی نوێ بكەوە دواتر 

مۆبایلەكە بكوژێنەوە و كێشەكە نامێنێ...

تۆڕەدا بەشدارن... بەڵام جیاوازی ئەو تۆڕە لەگەڵ ئەوانی دیكە چییە؟
تۆڕەكــە تایبەتــە بەمۆبایــل لــە سیســتەمێكی گەیاندنی زۆر ســەركەوتوو كەڵك وەرگیــراوە، ئەگەر 
هێڵــی ئینتەرنێــت زۆریــش لاواز بێ پەیوەندییەكە ناپچڕێ.. یەكێك لە تایبەتمەندییەكانی duo ئەوەیە 
كاتێك كە لەسەر شاشەكە خۆت نەدی پەیوەندی دەپچڕێ.. لەگەڵ هەموو خێراییەكی هێڵ دەگونجێت 
بــۆ نموونــە ئەگــەر ئینتەرنێتەكە زۆر لەســەرخۆ بوو، ناهێڵێت پەیوەندی بپچرێــت و بەڵكو پەیوەندییەكە 
تەنیــا بــە دەنــگ دەهێڵێتەوە. تایبەتمەندییەكی تۆڕەكــە ئەوەیە كاتێك بۆ یەكێك زەنگ لێدەدەی بەر لە 

وەڵامدانەوەی دیمەنی كەسەكە دەبینی دەزانی دەتوانی وەڵام بداتەوە یان نا.

   گوگل تۆڕێكی نوێی پەیـــــــــــــــــــــــــــــــوەندی كردنی بەرهەم هێنا

كۆمپانیای سۆنی كە یەكێكە لە گەورە كۆمپانیاكانی بەرهەمهێنانی تەكنەلۆژیای 
نوێ لە زۆر بواردا سەركەوتنی باشی بەدەست هێناوە، بۆ نموونە لە تەلەڤزیۆن و پلەی 

ستەیشن... بەڵام رەنگە لە زۆر بواردا نەگەیشتبێتە لوتكە..
ســۆنی لــەم دواییــەدا بــە تەمایــە موبایلێكــی نــاوازە بە دوو شاشــەوە بەرهــەم بێنێ، 
مۆبایلەكە كە بە shadow واتە ســێبەر ناســراوە. زۆر تایبەتە. دوو شاشــە بە ئاســانی 
لەســەر یــەك دادەنــرێ و زۆر تەنكــن. دەكرێت لە یەك كاتدا پێكەوە لە هەردوو شاشــەكە 
ســوود وەربگــری، بــۆ نموونــە ئەگەر یارییەك بكەی شاشــەیەكیان ببێــت بە دوگمەی 
فەرمانــەكان و شاشــەكەی تریــش نیشــاندانی یارییەكە.. یان گەر بتهــەوێ ماڵپەڕێك 
بكەیەوە، شاشەیەك دەبێتە ماڵپەڕەكە و ئەوەی تریش دەبێتە كیبۆرد.. دەكرێت شاشەی 

دووەم 45 پلە بسوڕینی بۆ ئەوەی كە شاشەی یەكەم بە جوانی ببینی.
جگــە لــە باتری خۆی باترییەكی دیكەشــی لەگەڵدایە. تاكو ئەگەر باترییەكیشــت 
دەرهێنا یەكێكی دیكە وزە بە مۆبایلەكە ببەخشــێ. رامی مۆبایلەكە 6 گیگابایتە و 

سیستەمی ئەندرۆیدی نوقای لەسەرە.

مۆبایلێكی دوو شاشە لە سۆنییەوە

سایتێك بۆ گۆڕینی وێنە بە وێنەی شێوەكاری
ســایت گەلێكی زۆر هەن كە ئەركیان ئەوەیە بەشــێوەی ئۆنلاین دەســتكاری وێنە بكات و وێنەكان بكات بە وێنەی 
شــێوەكاری یــان گۆڕانــكاری تایبەتــی دیكە.. یەكێك لــەو ســایتانە ســایتی http://www.picturetopeople.org/ لە و 
ســایتەدا دەكرێت وێنە بە جۆرێك لێبكەی كە بە نیگاركێشــێك بە قەڵەم ســكێجی كردووە. جیاوازی ئەو ســایتە لەگەڵ 
ئەوانــی دیكــە ئەوەیــە كــە بەشــێوەی ئۆتۆماتیكی نییە، بەڵكــو بەكارهێنەریش رۆڵی خۆی تێدا دەبینێ، لەو ســایتەدا 

دەتوانی جۆری قەڵەم، جۆری رەنگ شێوازی ستایل بە ویستی خۆت بگۆڕی...

